
UMUMIY O„RTA TA‟LIMNING DAVLAT TA‟LIM STANDARTLARI 

ASOSIDA 9-SINF “INFORMATIKA VA AXBOROT TEXNOLOGIYALARI” FANIGA OID 

KOMPETENSIYALAR VA ULARNING AMALIY AHAMIYATI 

 

Karimov Feruz Raimovich, 

Buxoro davlat universiteti ―Amaliy matematika va  

dasturlash texnologiyalari‖ kafedrasi o‗qituvchisi 

mister.feruz@inbox.ru 

 

Maqolada davlat ta‘lim standartlari va unda belgilab qo‗yilgan fanga tegishli kompetensiyalar 

to‗g‗risida fikr yuritilgan. O‗quvchilarning ―Informatika va axborot texnologiyalari‖ fanidan o‗zlashtirgan 

bilim, ko‗nikma va kompetensiyalarni baholashga qo‗yiladigan talablar to‗g‗risida fikr boradi. Umumiy 

o‗rta ta‘limning malaka talablari umumta‘lim fanlari bo‗yicha ta‘lim mazmunining majburiy minimumi va 

yakuniy maqsadlariga, o‗quv yuklamalari hajmiga hamda ta‘lim sifatiga qo‗yiladigan talablari bo‗lgan 

bilim, ko‗nikma, malaka, kompetensiyalardan tashkil topgan. Kompetensiyaviy yondashuvga asoslangan 

ta‘lim o‗quvchilarda mustaqillik, faol fuqorolik pozitsiyasiga ega bo‗lish, tashabbuskorlik, mediaresurslar 

va axborot kommunikatsiya texnologiyalaridan o‗z faoliyatida oqilona foydalana olish, ongli ravishda kasb-

hunar tanlash, sog‗lom raqobat hamda umummadaniy ko‗nikmalarini shakllantiradi. Shuningdek, bugungi 

informatika va axborot texnologiyalari fani rivojlanishida kompetensiyalarning dars mashg‗ulotlari 

davomida qo‗llab borishning ahamiyati katta ekanligi bayon etilgan.  

Kalit so‘zlar: kompetensiya, bilim, ko‗nikma, malaka, tayanch kompetensiya, fanga oid kompetensiya, 

axborot, model, kommunikativ kompetensiya, o‗quv dasturi. 

 

КОМПЕТЕНЦИИ И ИХ ПРАКТИЧЕСКОЕ ЗНАЧИМОСТЬ ПО ПРЕДМЕТУ 9 КЛАССА 

«ИНФОРМАТИКА И ИНФОРМАЦИОННЫЕ ТЕХНОЛОГИИ» НА ОСНОВЕ 

ГОСУДАРСТВЕННЫХ ОБРАЗОВАТЕЛЬНЫХ СТАНДАРТОВ ОБЩЕГО СРЕДНЕГО 

ОБРАЗОВАНИЯ 

 

В статье рассматриваются государственные образовательные стандарты и компетенции, 

относящиеся к указанному в них предмету. Анализируются мнения о требованиях к оценке знаний, 

умений и компетенций, приобретаемых студентами в области информатики и информационных 

технологий. Квалификационными требованиями общего среднего образования являются знания, 

умения, квалификация с требованиями к обязательному минимуму и конечным целям содержания 

образования по общеобразовательным предметам, объѐму учебных нагрузок и качеству образования, 

сложенные из компетенций. Обучение, основанное на компетентностном подходе, формирует у 

обучающихся самостоятельность, активную гражданскую позицию, инициативу, умение разумно 

использовать ресурсы СМИ и информационно-коммуникационные технологии в своей деятельности, 

осознанно выбирать профессию, здоровую конкуренцию, общекультурные формы. Также в статье 

анализируется важность сохранения компетенций на уроках развития современной информатики и 

информационных технологий. 

Ключевые слова: компетенция, знание, умение, компетенция, базовая компетенция, 

предметная компетенция, информация, модель, коммуникативная компетенция, учебная программа. 

 

COMPETENCIES AND THEIR PRACTICAL SIGNIFICANCE IN THE SUBJECT OF 

INFORMATICS AND INFORMATION TECHNOLOGIES OF THE 9TH GRADE ON THE BASIS 

OF STATE EDUCATIONAL STANDARDS OF GENERAL SECONDARY EDUCATION 

 

The article discusses state educational standards and competencies related to the subject specified in 

them. Opinions on the requirements for the assessment of knowledge, skills and competencies acquired by 

students in the field of computer science and information technology are analyzed. The qualification 

requirements of general secondary education are knowledge, skills, qualifications with requirements for the 

mandatory minimum and final goals of the content of education in general subjects, the volume of academic 

loads and the quality of education, composed of competencies. Training based on a competence-based 

approach forms students' independence, active citizenship, initiative, the ability to use media resources and 

information and communication technologies intelligently in their activities, consciously choose a 

profession, healthy competition, and general cultural forms. The article also analyzes the importance of 

https://buxdu.uz

preserving competencies in the lessons of the development of modern computer science and information 

technology. 

Keywords: competence, knowledge, skill, competence, basic competence, subject competence, 

information, model, communicative competence, curriculum. 

 

Kirish. Davlat ta‘lim standartining maqsadi mamlakatda amalga oshirilayotgan ijtimoiy-iqtisodiy 

islohotlar, rivojlangan xorijiy mamlakatlarning ilg‗or tajribasi va zamonaviy axborot-kommunikatsiya 

texnologiyalari asosida umumiy o‗rta ta‘lim tizimini tashkil etish, ma‘naviy barkamol va intellektual 

rivojlangan shaxsni tarbiyalashdir. 

Umumiy o‗rta ta‘lim o‗quv dasturi bu – asosiy o‗quv rejasiga muvofiq sinflar va fanlar bo‗yicha o‗quv 

fanlarining hajmi, mazmuni, ketma-ketligi va kompetensiyalarini belgilaydigan hujjat. 

Umumiy oʻrta taʼlimga qo‗yiladigan malaka talablari umumta‘lim fanlari bo‗yicha ta‘lim 

mazmunining majburiy minimal va yakuniy maqsadlariga, o‗quv yuklamalari hajmiga va ta‘lim sifatiga 

qo‗yiladigan talablardan iborat bo‗lib, ular quyidagilardan iborat: 

Bilim – o‗rganilgan ma‘lumotlarni eslab qolish va qayta tushuntirish; 

Ko„nikma – olingan bilimlarni tanish vaziyatlarda amalga oshirish qobiliyati; 

Malaka – olingan bilim va ko‗nikmalarni notanish vaziyatlarda qo‗llash va yangi bilimlarni yaratish 

qobiliyati; 

Kompetensiya – mavjud bilim, ko‗nikma va malakalarni kundalik faoliyatda qo‗llash qobiliyatidir. 

Kompetensiyaga asoslangan ta‘lim talabalarning mustaqilligini, faol fuqarolik pozitsiyasini, 

tashabbusini, o‗z faoliyatida media-resurslar va axborot-kommunikatsiya texnologiyalaridan oqilona 

foydalanish qobiliyatini, kasbni ongli ravishda tanlashni, sog‗lom raqobatni, umumiy madaniy ko‗nikmalarni 

shakllantiradi. 

Shaxs o‗z hayotida shaxsiy, ijtimoiy, iqtisodiy va kasbiy munosabatlarga kirishish, jamiyatda o‗z 

o‗rnini egallash, o‗zi oldida turgan muammolarni hal etish va eng muhimi, o‗z faoliyat sohasida 

raqobatbardoshlikka dosh berish uchun zarur bo‗lgan asosiy kompetensiyalarga ega bo‗lishi kerak. 

Asosiy qism. Informatika va AT bo‗yicha uzluksiz majburiy ta‘lim tizimining bosqichlari ikkiga 

bo‗linadi: 

1) Tayanch kompetensiya; 

2) Fanga oid kompetensiya. 

Tayanch kompetensiya: 

1. Kommunikativ kompetensiya. 

2. Axborot bilan ishlash kompetensiyasi. 

3. O‗zini-o‗zi rivojlantirish kompetensiyasi. 

4. Ijtimoiy faol fuqarolik kompetensiyasi. 

5. Milliy va umummadaniy kompetensiya. 

6. Matematik savodxonlik, fan va texnika yangiliklaridan xabardor bo‗lish hamda foydalanish 

kompetensiyasi. 

Fanga oid kompetensiyalar: 

1. Axborotlarni izlash va elektron vositalarda yig‗ish kompetensiyasi. 

2. Axborotlarni elektron vositalarda qayta ishlash va saqlash kompetensiyasi.  

3. Axborotlarni elektron vositalar orqali uzatish kompetensiyasi.  

Umumta‘lim maktablarida informatika va axborot texnologiyalarini o‗qitishning ahamiyati, uning fan 

va texnika taraqqiyotida, ishlab chiqarishda va kundalik hayotda tutgan o‗rni bilan belgilanadi. Maktabda 

informatika va axborot texnologiyalarini o‗qitish ta‘limning umumiy maqsadlariga xizmat qilishini, ya‘ni 

o‗quvchilarning ilmiy dunyoqarashini, mantiqiy fikrlash qobiliyatini, aqliy rivojlanishini, o‗z-o‗zini anglash 

salohiyatini shakllantirishi va o‗stirishi, ular ongiga milliy va umuminsoniy qadriyatlarni singdirishi, ijtimoiy 

hayoti uchun zarur bo‗lgan bilimlarni egallashi va keyingi bosqichlarda ta‘limni davom ettirishi zarur. 

O‗rta ta‘limning umumiy maqsadlariga asoslanib, maktabda informatika va axborot texnologiyalarini 

o‗qitish quyidagilarga qaratilgan: 

– axborot, axborot jarayonlari, axborot tizimlari, texnologiyalarni tashkil etuvchi bilimlarning ilmiy 

g‗oyasi asoslarini o‗zlashtirish; 

– kompyuter va axborot-kommunikatsiya texnologiyalaridan foydalangan holda turli shakldagi 

axborotlar bilan ishlash ko‗nikmalariga ega bo‗lish;  

– AKT vositalaridan foydalangan holda ijodiy va intellektual qobiliyatlarni rivojlantirish; 

– axborot uzatishning huquqiy va axloqiy jihatlarini hisobga olgan holda axborotni tanqidiy tahlil 

qilish, mas‘uliyatni tarbiyalash;  

– kundalik hayotda, individual va qo‗shma loyihalarni amalga oshirishda, o‗quv faoliyatida AKT 

vositalaridan foydalanish ko‗nikmalarini shakllantirish.  

O‗rta ta‘limda informatika va axborot texnologiyalarini o‗qitishning vazifalari quyidagilardan iborat: 

– axborot, kompyuter, axborot texnologiyalari, kompyuter dasturlari, kompyuter muammolarini hal 

qilish texnologiyalari, algoritmlashtirish va dasturlash asoslari, yangi axborot texnologiyalarining 

jamiyatimizning ijtimoiy-iqtisodiy rivojlanishidagi ahamiyatini va ularning inson faoliyatining turli 

jihatlariga ijobiy ta‘sirini ilmiy o‗rganish usullari to‗g‗risida bilimga ega bo‗lish;  

– axborotni to‗plash, qayta ishlash va uzatishda turli texnik vositalar va amaliy dasturlardan foydalana 

olish;  

– axborot jarayonlari natijalarini umumlashtirishda turli texnik vositalarning imkoniyatlaridan 

foydalanish, ularning ishlash prinsipini tushuntirish, amaliy masalalarni hal qilishda kompyuter 

yechimlaridan foydalanish ko‗nikmalariga ega bo‗lish; 

– Amaliy masalalarni yechish, boshqa fanlar bo‗yicha mustaqil ravishda yangi bilimlarni egallash, 

fanlar bo‗yicha turli manbalardan olingan ma‘lumotlar bilan ishlay olish;  

– axborotni tahlil qilish va baholash, bir turdagi ma‘lumotlarni boshqasiga aylantirish va shunga 

o‗xshash muammolarni hal qilish;  

– axborot makonini axborot texnologiyalari yordamida o‗rganish, fan va texnika yutuqlaridan 

insoniyatni yanada rivojlantirish uchun zarur darajada foydalanish imkoniyatlariga ishonch, fan va texnika 

ijodkorlariga hurmat bilan qarash, axborot texnologiyalari va axborot texnologiyalari ta‘limiga insoniyat 

madaniyatining elementi sifatida qarashni tarbiyalash;  

– olingan bilim va ko‗nikmalardan kundalik hayotda foydalana olish va hayot xavfsizligini ta‘minlash. 

Muhokamalar va natijalar. Bugun hayotimizning har bir jabhasi, har bir sohasi va barcha faoliyati 

bevosita axborot texnologiyalari bilan bog‗liq. Shu bois har bir shaxsda axborot texnologiyalarini yaratish va 

boshqarish sohasida bilim, ko‗nikma va malakalarni shakllantirish prinsipial ahamiyatga ega. Ta'lim tizimini 

axborotlashtirish – texnologik va ijtimoiy bilimlarni uzatishni tezlashtiradi, zamonaviy axborot 

texnologiyalari yordamida o‗qitish va o‗qitish sifatini oshiradi, shaxsning turli ijtimoiy sharoitlarga 

moslashishiga ko‗maklashish imkoniyatlarini yaratadi. 

Aynan shuning uchun ham ta‘lim mazmunini, fanlar bo‗yicha Davlat ta‘lim standartlarini 

takomillashtirish, ta‘lim dasturlarini takomillashtirish – informatika va axborot texnologiyalari sohasidagi 

kompetensiyalarni kiritish zarur. 

AKT kompetensiyasi – o‗quvchilarning axborot jamiyatida o‗z o‗rnini egallashi va muvaffaqiyatli 

mehnat bilan shug‗ullanishi uchun axborotni samarali qabul qilish, izlash, qayta ishlash, baholash, yaratish 

va uzatish qobiliyati. 

O‗quvchilarning AKT kompetentsiyasini shakllantirish va rivojlantirish – informatika va axborot 

texnologiyalari sohasidagi kompetensiyalarni, shuningdek foydalanuvchi kompetensiyalarini shakllantirish 

va rivojlantirishni, ya‘ni hamkorlik va muloqotni amalga oshirishni, bilimlarni mustaqil ravishda egallashni 

va ularni AKTdan foydalangan holda amalda qo‗llashni o‗z ichiga oladi. 

AKT kompetensiyasini rivojlantirishda informatika va axborot texnologiyalarida shakllangan fanga 

oid kompetensiyalar qo‗llanilsa samarali natijaga erishiladi. 

Informatika va axborot texnologiyalari sohasidagi kompetensiyalar: 

1. Axborotlarni elektron vositalarda yig‗ish kompetensiyasi – Axborot manbalarini bilish, axborotni 

saralash, axborotni taqdim etish, axborotni kodlash, axborot modeli, axborotni qayta ishlash vositalari, o'quv 

axborot resurslari, Internet, Internetdan ma'lumot olish usullari, axborot bilan ishlashda odobi, multimedia 

texnologiyalari, hujjatlarni yaratish, elektron pochta orqali muloqot qilish, axborotni viruslardan himoya 

qilish qobiliyatini shakllantirish. 

2. Elektron vositalarda axborotlarni qayta ishlash kompetensiyasi – matn ma‘lumotlarini 

tahrirlash(formatlash, grafik elementlarni yaratish, jadvallarni shakllantirish, formulalarni kiritish) grafik 

ma‘lumotlarni tahrirlash (grafik fayllarga matn kiritish va uni formatlash, grafik shakllarni o‗zgartirish, 

ranglar bilan ishlash, animatsiya ssenariylarini yozish qobiliyati, fayllarni arxivlash qobiliyatini 

shakllantirish. 

3. Axborotlarni elektron vositalar orqali uzatish kompetensiyasi - texnologiyadan foydalangan holda 

axborotni uzatish, axborot xavfsizligini ta‘minlash, elektron pochta bilan ishlash, faks orqali ma‘lumot 

jo‗natish, video havola orqali ma‘lumotlarni uzatish imkoniyatiga ega bo‗lish, huquqiy va axloqiy 

me‘yorlarni bilish, mualliflik huquqini bilish, bepul dasturlar, tijorat dasturlari, dasturiy ta‘minot 

litsenziyalarini farqlay olish qobiliyatini yaratish. 

4. Informatik bilimlarni amaliyotda qo‗llash kompetensiyasi - kompyuterni quvvat manbayiga to‗g‗ri 

ulash va o‗chirish, ma‘lumotlarni yig‗ish, qayta ishlash, uzatish va u bilan bog‗liq jarayonlarni amalga 

oshirishda axborot vositalaridan foydalanish, kompyuter qurilmalarini boshqarish, hujjatni matn muharriri va 

grafik muharririda tayyorlash, boshqaruv dasturini ishga tushirish, kompyuterda ma‘lumotlarni tasvirlash, 

kodlash bilan bog‗liq muammolarni hal qilish, tizimda amalda bajarish, elektron jadvaldagi vazifalarni bajara 

olish, taqdimot slaydlarini tayyorlash, algoritm tuzish, dasturlash tillaridan birida dasturlar tuzish qobiliyatini 

shakllantirish. 

Xulosa. Informatika va axborot texnologiyalari fani – yosh avlodga axborot texnologiyalari va ulardan 

foydalanish jarayonlarini har tomonlama o‗zlashtirishni ta‘minlashdan iborat. O‗quvchilarning ilmiy 

dunyoqarashining shakllanishi va o‗sishi, mantiqiy fikrlash qobiliyati, aqliy rivojlanishi, o‗z-o‗zini anglash 

salohiyati ko‗p jihatdan axborot texnologiyalariga bog‗liq. 

Shaxs o‗z hayotida shaxsiy, ijtimoiy-iqtisodiy va kasbiy munosabatlarga kirish, jamiyatda o‗z o‗rnini 

egallash, duch keladigan muammolarni hal qilish va eng muhimi, o‗z sohasi, kasbida raqobatbardosh bo‗lish 

uchun zarur bo‗lgan asosiy kompetensiyalarga ega bo‗lishi kerak. 

